
Врз основа на член 51 став 1 од Законот за локалната самоуправа („Службен весник на РМ“ бр. 05/02), Градоначалникот на општина Богданци донесе,
Р Е Ш Е Н И Е

за запирање од објавување на Програма за уредување на градежно земјиште во 

Општина Богданци за 2024  година
1. СЕ ЗАПИРА постапката за објавување во „Службен гласник на Општина Богданци“ на Програмата за уредување на градежно земјиште во Општина Богданци за 2024 година, бр. 08–1859/10 од 28.12.2023 година донесена од страна на Советот на Општина Богданци.

2. Решението влегува во сила со денот на донесување, а ќе се објави во „Службен гласник на Општина Богданци“.

О Б Р А З Л О Ж Е Н И Е
Советот на општина Богданци на ден 28.12.2023 година донесе Програмата за уредување на градежно земјиште во Општина Богданци за 2024 година, бр. 08–1859/10 од 28.12.2023 година. Претседателот на Советот на општина Богданци со допис бр. 08-1868/1 од 29.12.2023 година ги достави актите донесени од Советот на Општина Богданци на седницата одржана на 28.12.2023 година до Градоначалникот на Општина Богданци за објавување во „Службен гласник на Општина Богданци“. Со доставените акти е доставена и програмата за уредување на градежно земјиште во Општина Богданци за 2024 година, бр. 08–1859/10 од 28.12.2023 година. Во Програмата за уредување на градежно земјиште во Општина Богданци за 2024 година во делот V. Висина на надоместокот  за уредување на градежното земјиште во табелите V-a, V-б, V-в, ставката „ветерници за производство  на електрична енергија“ со сума од 6.000.000 ден./единица и ставката „фотоволтаични централи“ со сума од 249 ден/м2 е предвиден надоместок кој што не е во согласност со Правилникот  за степенот на уредувањето на градежното земјиште со објекти на комуналната инфаструктура и начинот на утврдување на висината на трошоците за уредувањето во зависност од степенот на уреденост („Службен весник на РМ“ бр. 193/16, 72/18 и „Службен весник на РСМ“ бр. 16/22). Согласно наведениот правилник, за објектите за производство на електрична енергија од сончева енергија (фотонапонски панели), висината на трошоците за уредување на градежното земјиште не може да биде повисока од 20% од висината на просечната нето плата во Република Северна Македонија за последната година, помножена со коефициентот утврден во став 1 точка 12 од  членот 4 од правилникот. За објекти за производство на електрична енергија од ветерна енергија (ветерници) висината на трошоците за уредување на градежно земјиште не може да биде повисока од 1.200.000 денари за една ветерница.

Согласно наведеното сметам дека овие две ставки не се во согласност со Правилникот кој што е донесен согласно член 94 став 4 од Законот за уредување на градежно земјиште, каде што е наведено дека „степенот на уредувањето на градежното земјиште со објекти на комуналната инфраструктура и начинот на утврдување на висината на трошоците за уредувањето во зависност од степенот на уреденост го пропишува министерот“.
Врз основа на член 51 став 1 од Законот за локалната самоуправа („Службен весник на РМ“ бр. 05/02), ако Градоначалникот смета дека прописот на Советот не е во согласност со Уставот и законите, должен е во рок од седум дена од денот на доставувањето со решение да го запре неговото објавување, со кое ќе ги образложи причините за запирањето.

Согласно наведеното се донесе решение како во диспозитивот.

  Бр. 09-64/1                                                                                    Градоначалник

  05.01.2024 год.                                                                       на Општина Богданци

  Богданци                                                                                      Блаже Шапов с.р.

